
Вед: Үтүө күнүнэн доҕоттоор!  Халыҥ тыа быыһыгар 
олорбуттара эбитэ үһү иллээх дьиэ кэргэн:

 А5а куобах, Ийэ куобах, 4 хорсун куобахчаан уолаттар, 
уонна саамай кырачаан кыыс куобахчаан. 

Куобахчааннар үҥкүүлэрэ

Уол куобах: а5аа, а5аа мин аһыахпын баҕардым

Ийэ куобах: Моруоп суох, хоппууста суох 

Аспыт бүппүт букатын

Хайдах, хантан булабыт?

 А5а куобах : Оо, сөп билигин баран көрдүөҕүм тугу эмит 
булуоҕум.

(Ийэ куобах дьиэҕэ кэлэр корзина көрдүүр.)

Ийэ куобах. Ханна баарый корзинабыт?

А5а куобах  Мин мөһөөччүк да ылыам

(Иккиэн сцена ортотугар тахсаллар Мөһөөччүгү көрөллөр)

Ийэ куобах. Тыаҕа сэрэнээр, сытыы тиистээх бөрө баар 
буолуо. Оҕолоор, кэлин аҕабытын атаарыаҕын

Куобахчааннар: покаа, покаа элбэх аста а5алаар

 (А5а куобах тахсан барар, куобахтар далбаатыыллар)

А5а куобах: (төгүрүччү хаамар) Уаай, наһаа да үчүгэй 
яблоко бөҕө баар, оҕолорум төһө эрэ үөрэллэр. Мантан 
хомуйуохха (хомуйар) 
.



Куобах яблоко хомуйа сырыттаҕына, тураах киирэн кэлэр 
(Кыыһырбыттыы)
Тураах : – Карр! Карр!  Карр!
Тохтоо эрэ, бу туох буолан барытын хомуйдун
Ылыма бу барыта миэнэ
Карр! Карр!  Карр! (Төгүрүччү сүүрэр).

Аҕа куобах –тоҕо айманаҕын? Тыа кыылыгар барытыгар 
тиийэр яблоко баар дии. Мин оҕолорбор наада, оҕолорум 
аччыктаан дьиэлэригэр күүтэ, кэтэһэ олороллор.
Тураах (тула көтө сылдьан) бу тыаҕа аччык бөрө баар этэ, 
сэрэнээр эрэ бэйэҕин сиэрэй
 Аҕа куобах Куһаҕаны саҥарыма тураах, кыш- кыш 
мэһэйдээмэ, кэлбит сиргэр бар.
(Куобах мөһөөччүгүн толорор нэһиилэ сиринэн соһор)
Тураах Кыайбат да гына хомуйбуккуун кар-кар-кар 
(саҥара, саҥара тахсан барар)
(Куобах куулун соһон иһэн кэннинэн эһэҕэ көхсүгэр кэтиллэ 
түһэр)
Куобах  : хайа, бу туох мэһэйдиирий?
(Эргийэн эһэни көрөр соһуйар охтон түһэр.)
 Эһэ : Оо,  куобахчаан куттаныма мин эйиигин тыытыам 
суоҕа. Мин эйиэхэ көмөлөһүөм. (илиитин уунар, турарыгар 
көмөлөһөр) Хайа доҕоор, мөһөөччүккэр туох баарый?
Куобах  (куттаммыттыы): Яблока  Дьии… дьиэ… 
Дьиэбэр миигин дьонум күүтэр,- түөрт уол 
куобахчааннарым, биир кырачаан куобахчаан кыысчааным, 
мэ мин эйиэхэ яблокабыттан бэрсэбин амсай эһэ Миисэ.
(Яблока уунар, эһэ сиэбитэ буолар)
ЭҺэ:  Ммм наһаа да минньигэс яблокалар
Сэниэлэнним, күүһүрдүм. Баран эмиэ яблоко хомуйарым 
дуу.



Куобах:   Ыл ыл мантан мин кэччэйбэппин.
ЭҺэ: (ылар ) БаҺыыба, куобах! эн үтүө санаан бэйэҕэр көмө 
буолуо.
Эһэ яблокаттан ылар уонна тахсан барар. Куобах салгыы 
айанныыр. Утары тииҥчээннэри көрсөр

Тииҥнэр үҥкүүлэрэ
Тииҥ:  Уай куобах минньигэс яблокалаах, бэрсиэ дуо 
биһиэхэ ыйытабыт дуо     
Тииҥ :    Куобах, куобах биһиэхэ яблокаҕыттан бэрсэҕин 
дуо? Биһиги бэйэбит барыахпытын ийэбит ыыппат 
Аҕа куобах :    Ылын ылын мантан мин 
кэччэйбэппин             
Тииҥ : Баһыыба куобахчаан!
 Аҕа куобах  минньигэстик аһаан!
 Тииҥ:   барыаҕын, ийэбит ыҥырар.
(Куобах баран иһэн утары ежигы көрсөр.)
Куобах :Дорообо ёж доҕорум? Ханна баран иһэҕин
Еж:( өрө тыынар) тыаҕа тэллэй хомуйа кэлбитим да биир 
да тэллэйи булбатым 
Куобах: Ээ миэхэ манна яблоко бөҕө баар, мантан ылан сиэ, 
бэрсэбин .
Еж: баһыыба оҕолорбор амсатыам.
Куобах: мин оҕолорум эмиэ сөбүлүүллэр.
Куобах: Ыл ыл мантан мин кэччэйбэппин
Еж: баһыыба хата абыраатын!.
Куобах  (санныгар таптайар илии тутуһар)
         (Куобах хаама барар, коза оҕолорунаан киирэн кэлэр)
Мин козабын Ме-ме-ме, 
сытыы муостаахпын 
Тобугуруур туйахтаахпын

(Козалар үҥкүүлэрэ)



Куобах:    Дорооболорун козалар  
Козлята: Дорообо куобахчаан! МММ яблоко сыта кэлэр! 
Яблоко үргээтин дуо?биһиэхэ бэрсиэн дуо?
Куобах: :    Ылын ылын мантан миэхэ элбэх !                     
 (Козалар амсайаллар ыстаҥалыыллар, тахсан бараллар.
Куобах хаама барар,тураах киирэн кэлэр)
Тураах : Кар! Кар! Кар  куобахпыт дьиэтигэр оҕолоро 4 уол 
куобахчаана, 1 мааны кыыһа аччыктаан күүтэ олороллор 
кини яблокатын барытын бэлэхтээн бүтэрдэ.Кар, Кар, Кар
Куобах  Хата бу бэрт үрдүк сиргэ кэллим сынньанан олоро 
түһүөххэ.

(олорон истэҕинэ крот тахсан кэлэр.)
Куобах Ой!   ( ойон турар)
Крот. Ханна кэллим? Кимий бу?
Куобах: Мин куобахпын.
Крот   Ээ дорообо көрсүбэтэхпит ыраатта.
Крот:  Туох минньигэс сыта кэлэрий?
Куобах:  Яб......
Крот:  тохтоо, тохтоо мин бэйэм таайыым эрэ, ЭЭ яблоко 
эбит!
Куобах Таайдын. мэ, крот эбиэккэр ыл.
Крот:  Наһаа да минньигэс маннык яблоканы сиэбэтэҕим 
ыраатта. Баһыыба!
Куобах барар, тураах киирэн кэлэр
Тураах: Кар, Кар, Кар! Яблоката  суох хаалан 
эрэр,бүтэрдэээ Кар,Кар, Кар мөһөөччүгэ кураанах
(Крот төбөтүн туттар соһуйар тахсан барар)
Тураах: Кар! Кар! Барыларыгар түҥэттин, миэхэ биири да 
бэрсибэтин, олус да хомойдум
Куобах:Быраастыы гын тураах мэ бу саамай минньигэс, 
саамай улахан эйиэхэ хаалла.



Тураах: Ылбаппын миэхэ эн яблокан наадата суох 
Кар,Кар,Кар оҕолорун аччыктаан күүтэ олороллор яблокон 
хаалбата
 Куобах: Ээ мин яблоко хомуйа өссө тыаҕа барыам толору 
мөһөөччүк хомуйуом, оҕолорбун күндүлүөм.
Тураах : Хайдах барыаххыный куобах, тыаҕа улахан тыал 
түһээри гыммыт

Куобах ыксыы ыксыы яблоко хомуйа кэннинэн 
сырыттаҕына. Эмискэ бөрө киирэн кэлэр

Бөрө: Бу туох буоллай тоҕо миигиттэн бары куоталлар, 
куттаналлар (Кыыһырбыттыы саҥарар). Куобахтар ханна 
бардылар тоҕо бу тыаҕа көстүбэттэр. Оо хата яблоко 
буллум ам ньам ньам аччык бөҕө сылдьабын. (амсайан 
көрөр)Уу наһаа да минньигэһэ суох (быраҕан кэбиһэр) 
Оччоҕуна үссү да аччык сылдьар эбиппин. 

(Сиргэ сытынан кэбиһэр)
Бөрө Ким кэллэ утуйарбар мэһэйдээтэ
Куобах  (куттаммыттыы): М-м-мин оҕолорбун аһатаары 
яблоко хомуйа сылдьабын
Бөрө: Ха -ха -ха яблоканы сөбүлүүгүт?
Куобах: Оннук, олус сөбүлүүбүт, оттон эн бөрөчөөн ?,.
Бөрө: Суох, мин куобахтары сиирбин сөбүлүүбүн.
(Иһин имэринэр. Тутаары эккирэтиһэр) 
Куобах (эмискэ мөһөөччүгүнэн бөрөнү тутан ылар) Хата 
бэйэҕин туттум ээ

(Куобахтар дьиэлэрэ көстөр)
Ийэ куобахтан оҕолоро ыйыталлар Аҕабыт хаһан 
кэлэриий?
Куобах оҕото№:1-Аччыктаатахпыын!
Куобах оҕото№2 - Мин эмиэ
Куобах оҕото №3- Мин эмиэ.



Ийэ куобах: Айдаарыман, айманыман билигин а5абыт 
мөһөөччүгүнэн яблока аҕалыа

(Эмискэ ааны тоҥсуйаллар)
Куобах оҕолоро Паапа кэллээ (ытыс таһыналлар, өрө 
ыстаналлар)
Тииҥчээннэр  киирэн кэлэллэр (бары тэҥҥэ):    Бу эһиэхэ 
биһигиттэн кэһии.
Ийэ куобах: Баһыыбаларын
(Тииҥчээннэр тахсан бараллар)

(Эмиэ ааны тоһсуйаллар.)
Куобах оҕолоро Паапа кэллээ (ытыс таһыналлар, өрө 
ыстаналлар)

(Еж киирэр)
Еж: А5а5ыт баар дуо мин киниэхэ кэллим 
Ийэ куобах:Тыа5а яблоко көрдүү барбыта да кэлэ илик
 Еж: Санаарҕааман, мин аҕаҕытын тыаҕа көрсүбүтүм 
улахан мөһөөччүгэ толору яблоко онтон миэхэ 
күндүлээбитэ олус минньигэс этэ. Онон махтанан мин 
тэллэй кэһии аҕаллым. 
Куобахтар:   баһыыба ёж                  
Еж: Минньигэстик аһаан 
Козалар сиэттиһэн төгүрүччү эргийэн киирэн кэлэллэр
Куобах оҕолоро Паапа кэллээ (ытыс таһыналлар, өрө 
ыстаналлар)
Коза: Мэ-Мэ-Мэ мин эһиэхэ кэһиибин аҕаллым эһи аҕаҕыт 
олус минньигэс яблоко бэрсибитэ.(Кэлэн хоппууста уонна 
үүт биэрэр)
Куобахтар Баһыыба коза!
 Крот киирэр.
Крот  ханна кэллим
Куобахтар (бары): Биһиги куобахчааннар олоробут манна!



Крот: Хата сөпкө кэлбиппин (таҥаска сууламмыт ас 
биэрэр)  
Куобахтар (бары): Баһыыба крот!
Крот: Минньигэстик аһаан!
Аҕа куобах сүүрэн киирэр 
Куобахтар: Паапа кэллээ (ытыс таһыналлар, өрө 
ыстаналлар)
А5а куобах: Тугу да а5албатым бөрөттөн куотан кэллим. 
(мөһөөччүгэ кураанах)

Ааны тоҥсуйаллар
Куобах:  Саһын,  саһын  оҕолоруом  бөрө  миигин  көрдөөн 
кэллэ (Оҕолорун кууһар,бары куттаналлар)

Эһэ киирэн кэлэр мүөт туппут
Эһэ: туохтан маннык куттанныгыт, куттаныман куттаныман 
мин эйэҕэс эһэбин
Куобах: Ээ эн эбит ди эһэчээн!
Эһэ: Мин эһиэхэ кэһиибин минньигэс мүөт аҕаллым
Куобахчааннар бары: Баһыыба эһэчээн
А5а куобах: (остуолу көрөр) бу барыта хантан кэллэ, ким 
а5алла
Куобахтар: бу барыта эн до5отторун эйиэхэ махтанан үтүө 
санаан иһин күндүээтилэр
(Бары үҥкүүлүүллэр, хороводтууллар)
Кэлэн  бары  остуолга  олороллор  ол  кэмҥэ  тураах  көтөн 
киирэр
Тураах   (аһыннарбыттыы) Миэхэ маннык ким да  үөрбэт, 
үҥкүүлээбэт, аһылыкка ыҥырбат.
Куобах: Кэл, кэл тураах амсай,аһаа. Үтүө үтүөнэн төлөнөр, 
ким элбэх доҕордоох ол дьоллоох.

Уопсай үҥкүү флешмоб
 




